
Posjeta  Visokog  predstavnika
Travniku
Visoki  predstavnik  Wolfgang  Petritsch  danas  je  posjetio
Travnik  gdje  je  otvorio  novi  ured  OHR-a  u  ovom  gradu  i
razgovarao sa zvaničnicima Kantona 6.

Visoki predstavnik je tokom sastanka sa predstavnicima vlasti
ukratko upoznat sa procesom povratka, teškom situacijom ovog
Kantona kada je riječ o budžetu i njegovom fiskalnom politikom.

U  obraćanju  prilikom  otvaranja  ureda  OHR-a,  visoki  predstavnik  je
istaknuo  činjenicu  da  povratak  zavisi  od  vladavine  zakona,  što
podrazumijeva provedbu imovinskih zakona, od integriteta institucija, što
podrazumijeva  djelotvorne  i  nepristrasne  lokalne  organe  vlasti  i
profesionalno organiziranu policiju. “Ovi kriteriji su u velikoj mjeri
ispunjeni u Kantonu 6,” rekao je visoki predstavnik.

Napominjući  da  imovinski  zakoni  iz  1999.  godine  pružaju  lokalnim
organima pravni okvir koji olakšava povratak, visoki predstavnik je
istaknuo činjenicu da su u 2001. godini većina općina, kao i sam Kanton,
izdvojili sredstva za alternativni smještaj.

Visoki  predstavnik  je  napomenuo  kako  Federacija  radi  na
poboljšanju poreskog sistema, što će konačno omogućiti prikupljanje
veoma  potrebonog  prihoda.  “Kantoni  su  se  opirali  uspostavljanju
djelotvornijeg entitetskog sistema prikupljanja poreza i umjesto toga
promovirali vlastite lokalne poreze na imovinu,” rekao je on. “Ipak,
ukoliko su lokalni porezi na imovinu pretjerano visoki, oni će kao takvi
kočiti mogućnost privatnog sektora da postigne ekonomski napredak, a
upravo je taj napredak ono što će u doglednom vremenu osigurati kantonima
prihode koji su im potrebni da obezbijede sredstva za adekvatne škole,
javne usluge, policiju i sve druge službe koje građani imaju pravo

očekivati od svojih lokalnih vlasti.”

Visoki predstavnik je izrazio zahvalnost Ulrichu Bucheru, šefu
novog ureda OHR-a u Kantonu 6. Gospodin Bucher je nadgledao
zatvaranje  Ureda  specijalnog  izaslanika  u  Bugojnu  i
preseljavanje osoblja u nove prostorije u Travniku. Ured OHR-a
u Kantonu 6 će  također  biti  sjedište  za  osoblje  Radne  grupe  za
rekonstrukciju i povratak u Travniku koje je ranije bilo smješteno na
drugoj lokaciji u gradu. Ova konsolidacija sredstava, rekao je visoki
predstavnik,  može  poslužiti  kao  model  za  proces  reorganizacije
međunarodne  zajednice  koji  će  uskoro  započeti  u  cijeloj  Bosni  i
Hercegovini u cilju poboljšanja djelotvornosti i uspješnosti međunarodne
zajednice čak i kada se umanje sredstva izdvojena za BiH.

Visoki  predstavnik  je  završio  svoju  posjetu  kratkim
ragledanjem starog dijela Travnika u pratnji svoje supruge
Nore Petritsch.


